
G I O R N A L E S T O R I C O E L E T T E R A R I O D E L L A LIGURIA



Perche troppo l’havea brutti parlai.



E che sereva staito meglio s’ella

Fosse staita composta à ra Toscana,

Senza stà à di de quei dra Cittadella.



O veramenti faita à ra Romana,

Perch’à sto muoo à ghe piaxerea,

Mà à ro muoo, che l'è faita à pà villana.



Ra seconda da poi così dixea,

Che l’eira bella quanto se può dì,

Ma che giasteme assai lasciao gh’havea.



E che deveva azonzeghe ben mi

A re giasteme anco ro mà dro buò,

E ro mà de San Lazaro anche sì.



Ra terza, ch’è vegnua puoi de de fuò

Scrittame da un’amigo affettionao

Dixe, che Ser Zerbin vè no ra può.



E quando quell’amigo hà demandao

Cosa ghe manca, ch’à non ghe piaixe

No gh’à sapuo de xù buttaghe sciao.



Ra quarta poi, ch’assai me despiaixe

Dixe, ch’intro Porciè donde se balla,

Se fè remò, ni mai se voxe taixe.



E ghe fò un ch’havè negro una spalla,

Portando gran perigo esto cozzì

De no poè mai chiù zugà à ra balla.



Ra causa dro remò, che se fè lì

Non è, così à ro vè, che se zugasse

Ni à Motta, ni à Mancauda, ò à Siribì;



Ma pà chiù presto, che se lamentasse

Dra gente assai, chi se trovava offesa,

Ch’in te l’historia à no ri mentovasse.



I amighi poi, che voxen fà defesa

Dixen rà mè raixon con tanta stizza,

Ch’ò ne è vegnuo questa si gran contesa.



Che ve ne pà Messè? gh’ello chi attizza

Ro fuogo de buon cuò sottra paella

Per frize ri frexuoi co ra panizza?



Ma à ghe n’hà dijto, che Vincè dra Bella

Nò se ghe retrovà per quella seira,

Manco ghe capità Vincè dra Stella.



Vorreiu ben sentì sonà ra leira

Chiù ben, che no sà fà ro sivorello

Imperià sottrì cettroi dra Teira.



De chiù s’ò gh’eira Vincè Barixello

Vorreivi vè carche persona morta,




^ ( 1 ) P u n t o in te rro g a tiv o la S t .
, 2 ) I m p e r i ò , nom e di p e r s o n a ;
Teira, di persona o di luogo?

